
Melodie: Göschene Airolo, Stubete Gäng 

Bikini Bottom, 2020, Hergiswil b.W. 

Strophe 1 
Üses Lager fendt ned statt hends gmeint,  
alli Groppis säge mer ab hends gseid,  
Ersatzprogramm hend sie sech öberleid, 
… das chas ja ned sii!  
 
Dehei hemmer üs nömm verdreid,  
omehocke jo das esch mer leid,  
s’Blauringlager hani öberleid, 
… das esch s’Beschte för mech. 

Refrain 
Aha, aha, mm hm, SOLA,  
Spongebob mer send scho do.  
Mer send z’fit zom metem Zog zgo,  
drom nämmer s’Velo met. 
 
Aha, aha, mm hm, SOLA,  
Spongebob mer send scho do, 
parad zom i dis Dorf zgo  
ond dini Frönde z’gseh! 
 

Bridge 
Es ged es Gheimrezäpt zom Burger brote,  
doch passid uf, dass döff mer ned verrote.  
Es fod ez ah, es esch höchsti Ziit, 
… ech weiss s’Lager werd de Hit!... 

Refrain 
Aha, aha, mm hm, SOLA,  
Spongebob mer send scho do,  
mer send z’fit zom metem Zog zgo,  
drom nämmer s’Velo met. 
 
Aha, aha, mm hm, SOLA,  
Spongebob mer send scho do,  
parad zom i dis Dorf zgo,  
jo aber hondert pro! 
 


